
3. Administracion do Parlamento de Galicia
3.2. Recursos humanos
Acordo da Mesa do Parlamento de Galicia, do 20 de marzo de 2023, polo que se aproban as

normas que amplian os dereitos do persoal ao servizo da Administracion do Parlamento de
Galicia en materia de permisos

A disposicion derradeira primeira do Estatuto de persoal do Parlamento de Galicia faculta a Mesa
da Camara para ditar cantas disposicions considere necesarias para o desenvolvemento deste es-
tatuto de persoal e para adoptar acordos que puideren ampliar os dereitos das empregadas e dos
empregados publicos do Parlamento de Galicia.

As normas que amplian os dereitos do persoal ao servizo da Administracion do Parlamento de Ga-
licia en materia de permisos (Acordo da Mesa da Deputacion Permanente do Parlamento de Galicia
do 14 de febreiro de 2020) na sua disposicién derradeira primeira dispofien que «as melloras que
sobre estes permisos se recollan na normativa estatal ou na normativa galega seran aplicables ao
persoal que preste os seus servizos no Parlamento de Galicia».

A normativa autondmica e estatal en materia de funcion publica ampliou os dereitos do persoal
empregado publico en determinados permisos, mediante a aprobacion da Lei 7/2022, do 27 de de-
cembro, de medidas fiscais e administrativas, ampliacions que se considera que procede estender
ao persoal ao servizo do Parlamento de Galicia.

Esta ampliacion de dereitos foi negociada na Mesa de Negociacién do 12 de decembro de 2022 e
28 de febreiro de 2023.

Consecuentemente, ao abeiro do disposto no artigo 3.2.c) do Regulamento de organizacion e fun-
cionamento da Administracion do Parlamento de Galicia, a Mesa do Parlamento de Galicia, na reu-
nién do 20 de marzo de 2023, dispén:

Artigo 1

Engadese un novo artigo 76.1.p) ao Estatuto de persoal do Parlamento de Galicia, que queda re-
dactado como segue:

«p) A intimidade no uso de dispositivos dixitais postos ao seu dispor e fronte ao uso de dispositivos
de videovixilancia e xeolocalizacién, asi como & desconexién dixital nos termos establecidos na le-
xislacién vixente en materia de proteccion de datos persoais e garantia dos dereitos dixitais.»

Artigo 2

Modificase o permiso de reducién de xornada para a atencién a fillos que padezan cancro ou cal-
quera enfermidade grave, previsto no artigo 14 das normas que amplian os dereitos do persoal ao
servizo da Administracién do Parlamento de Galicia en materia de licenzas e permisos, que queda
redactado como segue:

«Para atender o coidado do fillo menor de idade por natureza ou adopcion, ou nos supostos de aco-
llemento preadoptivo, permanente ou simple dun menor, que padeza cancro (tumores malignos,
melanomas e carcinomas) ou calquera outra enfermidade grave que implique un ingreso hospitalario
de longa duracion ou hospitalizacion a domicilio das mesmas caracteristicas, e requira a necesidade
do seu coidado directo, continuo e permanente acreditado polo informe do Servizo Publico de Saude
ou 6rgano administrativo sanitario da Comunidade Autbnoma ou, de ser o caso, da entidade sanitaria
concertada correspondente, concederase unha reducion por horas completas de polo menos a me-

tade da duracién da xornada de traballo diaria, como maximo ata que o que era menor cumpra os
23 anos, sempre que ambos os dous proxenitores, adoptantes ou acolledores de caracter preadop-
tivo, permanente ou simple traballen. En consecuencia, o simple cumprimento dos 18 anos de idade
do fillo ou do menor suxeito a acollemento ou a garda con fins de adopcién non sera causa de extin-
cion da reducion da xornada se se mantén a necesidade do coidado directo, continuo e permanente.

Regulamentariamente estableceranse as condiciéns e os supostos en que a reducién de xornada
prevista neste artigo podera acumularse en xornadas completas, logo de negociacién coas organi-
zacions sindicais mais representativas nas administracions publicas incluidas no ambito de aplica-
cion desta lei.

Cando concorran en ambos os dous proxenitores, adoptantes ou acolledores de caracter preadoptivo,
permanente ou simple, polo mesmo suxeito e feito causante, as circunstancias necesarias para ter
dereito & reducién da xornada prevista nesta letra ou, de ser o caso, poidan ter a condicion de bene-
ficiarios da prestacién establecida para este fin no réxime da Seguridade Social que lles sexa aplicable,
é requisito para a percepcion das retribuciéns integras durante o tempo que dure a reducién da xor-
nada de traballo que o outro proxenitor adoptante ou acolledor de caracter preadoptivo, permanente
ou simple, non cobre as suas retribucions integras en virtude do previsto nesta letra ou como bene-
ficiario da prestacidn establecida para este fin no réxime da Seguridade Social que lle sexa aplicable.

En caso contrario, s se tera dereito a reducién de xornada, coa conseguinte reducion de retribuciéns.

Asi mesmo, no suposto de que ambos os dous proxenitores presten servizos no mesmo 6rgano
ou entidade, este podera limitar o exercicio simultdneo da reducion de xornada prevista nesta letra
por razéns fundadas no correcto funcionamento do servizo.

Cando a persoa enferma contraia matrimonio ou constitla unha parella de feito, tera dereito a
prestacién quen sexa o seu conxuxe ou parella de feito, sempre que acredite as condiciones para
ser beneficiario.»

Artigo 3.

Engadese un terceiro apartado ao artigo 5 das Normas reguladoras das vacaciéns do persoal ao
servizo da Administracién do Parlamento de Galicia, que queda redactado como segue:

«3. O periodo de vacacions anuais retribuidas do persoal funcionario non pode ser substituido por
unha contia econémica. Nos casos de renuncia voluntaria debera garantirse en todo caso o gozo
das vacaciéns devindicadas. Non obstante o anterior, nos casos de conclusion da relacién de servizos
do persoal funcionario por causas alleas & vontade deste, tera dereito a solicitar o aboamento dunha
compensacion econémica polas vacaciéns devindicadas e non gozadas; e, en particular, nos casos
de xubilacién por incapacidade permanente ou de falecemento, ata un maximo de dezaoito meses.»

Disposicion derrogatoria. Derrogacion normativa

Quedan derrogadas cantas disposicions de igual ou inferior rango se opofian ao disposto neste
acordo.

Disposicion derradeira. Entrada en vigor

Estas normas entraran en vigor o dia da sua publicacién no Boletin Oficial do Parlamento de Ga-
licia.

Santiago de Compostela, 22 de marzo de 2023
Miguel Angel Santalices Vieira
Presidente

